
Pemawasiinahiikewin Canada - pemawasiinahiikao nosiinehiikewin 
 
 

Kekwan ohji pemawasiinahiikewin? 
 
Pemawasiinahiikewin aokwaniima nestameniitakwahk kitipeniitakosiiwiiniinao nesta 
kepemawasiinahiikananao e waweneniitamuhk awena  ke ayamiistamakoyuhk e 
oshiitaniiwahk onashowewiina keoji wiijepematisiimetoyuhk. 
 
 
Kekwan anii aniima pemawasiinahiikewiin? 
 
Epemawasiinahiikaniiwahk, ke pemawasiinahanao kawiiotenuhk kahiishe 
tepeniitakosiiyuhk.  Ana opimipatao mawach ka mejeteniiniike opemawasiinahiikana 
eokwana ke otiniht.  
 
Eokwawa maka e kiijii okiimakaniiwii atoskenakaniiwit. 
 
 
Iitwewiina ka nataweniitaman kiijii kiskeniitaman 
 
Pemawasiinahiikao eokwana kanata ka tasheket e niiananaoshap piponaysit e 
pemawasiinahiikawe kishikak. 
 
Ka pimipatachik e okwaniiki kawii otinijik. 
 
Pemawasiinahiikewuk masiinasowin masiinasowuk awanikanik otishiniikasoweniiwow 
kitchi pemawasiinahiikejik.  
 
Takopanoo pemawasiinahiikewe kiskeniitamiihiiwewin masiinahiikanish. 
Kejinaweniitakwan e masiinatek niitishiniikasowin anta pemawasiinahiikewuk 
masiinasowinik nesta niiwiitamakoon tanispii nesta tante ke iishii pemawasiinahiikeyan. 
 
Pemawasiinahiikewiikamik akotanii ke eetotayyan kitchi pemawasiinahiikeyan. 
 
Pemawasiinahiikewii nanakatiseo nemiinik masiinahiikaniishineo. Kaki wichihao ka 
pemawasiinahiikenici e pemawasiinahiikenici. 
 
Kanakachitat pemawasiinahiikewin masiinasowin pemawasiinaham 
niitishinikasowiineo hispi e pemawasiinahiikeyan. 
 
Pemawasiinahiikanish aokwaniima ka ishi masiinasochik ka pimipatachik ka ishi 
tipakenitakosiyan kitci pemawasiinahiikeyan. 
 
E pemawasiinahiikaniiwuk Canada katanook pemawasiinahiikaniwan. 
 



Pemawasiinahiikewii akoyayhiikan e kota e hiitotayan e pemawasiinahiikeyan. 
kishkwa pemawasiinahaman, niiminow ana pemawasiinahiikewii nanakatiseo 
kishkekipitam eka e apahahk. Kiishkwa maka nipitahen mistikwachishik. 
 
 
Pemawasiinahiikewin -- nina niwaweniten 
 
Ispi ki chi pemawasiinahiikaniiwuk, ashayi  nikaki otitikotayi pemawasiinahiikewe 
kiskeniitamiihiiwewin masiinahiikanish. E kejinaweniitakwan e masiinatek 
niitishiniikasowin anta pemawasiinahiikewuk masiinasowinik.  
 
Kisteniitakwan oma masiinahiikanish. 
 
Niiwiitamakoon tanispii nesta tante ke iishii pemawasiinahiikeyan. 
 
Kishaspin eka otitikoyan oma nika ayamihow pemawasiinahiikewin Canada kichi 
kiskenitaman tantay keki ochi masiinasoyan anta pemawasiinahiikewii masinasowiinik 
kichi ki pemawasiinahiikeyan. 
 
N'kaki kiskeniimawuk e ishinikasochik ka pimipatachik e itapiyan 
pemawasiinahiikewin Canada natawiikiskeniitamowin anta kamputerik www.elections.ca 
mekwatch pemawasiinahiikewin e pimpanik. N'kaki kiskeniimawuk e ishinikasochik 
nesta itashowawiina e natotaman kayamimakak, e kanawapataman katipachimochik 
telepishinik, e ayamitayan tipachimowiimasiinahiikana nesta e ayamihakik nitotemuk 
nipaeyakotewiisiiwinink. n'ka wawenapemow ana opimipatao ka iteniimuk kichi 
niipostamowit.   
 
 
Tayikay totaman e pemawasiinahiikeyan? 
 
Nisto wayek n'kaki pemawasiinahiikan. 
 
N'kaki pemawasiinahiikan ka ishi nikanii pemawasiinahiikaniiwak. 
 
Nikanii pemawasiinahiikewin e okwaniki ochi eka nesta piiko aniki eka kawii 
pemawasiinahiikechik pemawasiinahiikewii kishikakay. 
 
Misiway pemawasiinahiikewuk kaki pemawasiinahiikewuk nikani 
pemawasiinahiikewinik. 
 
N'kaki kiskeniten tanta nesta e espanik oma ochi nikani pemawasiinahiikewin e 
masiinatek anta pemawasiinahiikanii kiskeniitamiihiiwewiin masiinahiikanishik nesta 
piko ishi ayamiyanay pemawasiinahiikewin Canata akitasowin kamasiinatek anta.    
 
N'kaki pemawasiinahiikan pitosh tipan itekay. 
 



Pitosh tipan pemawasiinahiikewin kaki ishitishehiikatao nesta piko otawapisimik 
pemawasiinahiikao nanakatiseo ka ishi tipenitakosiiyan. 
 
N'kaki ayamihow pemawasiinahiikewin Canada awasitay kiskeniitamowin ochi. 
 
N'kaki pemwasiinahiikan tipinaway e itoteyan pemawasiinahiikewii kishikakay. 
 
Pemawasiinahiikewii kishikakay, ka itotan ka ishi pemawasiinahiikaniwuk kichi 
pemawasiinahiikeyan. 
 
Kishikawa, e ispanik nesta ke ishi pemawasiinahiikaniwu masiinatao anta 
pemawasiinahiikewii kiskeniitamiihiiwewii masiinahiikanishik. 
 
Anta pemawasiinahiikewiikamikook, nika misken michisowiinatik akitasowin 
tapishkoch ka masiinatek nimasiinahiikanishik. 
 
Nisho pemawasiinahiikewin atoskenakanak itawuk anta michisowiinatikok: 
pemawasiinahiikewii nanakatseo nesta ana ka nanakachitat pemawasiinahiikewin 
masiinasowin.   
 
Niminow ana pemawasiinahiikewii nanakatiseo nitishinikasowiineneo nesta ka ishi 
itayan. Michet ashaii masiinasowuk anta pemawasiinahiikewuk masiinasowenik. 
 
Kishaspin eka masiinasoyan anta masiinasowenik, keyapich nikaki masiinahotisoon 
pemwasiinahiikewii kishikakay. N'kaki masiinahotison anta ke ishi 
pemawasiinahiikeyan tapinak e minak nitishinikasowiiniineo nesta ka ishi itayan ana 
pemawasiinahiikewii nanakatiseo. Nesta n'kaki masiinahotison tepinak e kichi itwayan e 
wiitamam e ishiiniikasoyan nesta e ishi itayan nesta kotak pemawasiinahiikao itat ashaii 
e masiinasot anta peyakwanook ka ishi pemawasiinahiikeyan wiichewiitey nesta 
wiitakay e kiskenimit.  
 
Ana pemawasiinahiikewii masiinasowin ka nanakachitat pemawasiinaham 
nitishinikasowiinineo kichi nokwak ekii pemawasiinahiikeyan. 
 
Ana pemawasiinahiikewii nanakatiseo niminik e naponiikatek pemawasiinahiikanishino. 
 
Ana awaynikan n'ka ki wiichihik kishaspin animihiikoyanay e pemawasiinahiikeyan. 
 
N'kaki peshowow nitotem nesta piko peyak awaynikan n'peyakotewiisiiwinik ochi anta 
pemawasiinahiikewiikamikook kichi wiichiihit. 
 
N'ka itotan otanak pemawasiinahiikewin akoyaykahiikanik. Mona awayna ta 
wapamao kaki pemawasiinahamaki.  
 
Pemawasiinahen pichi ka wawiiayak nani otishinikasowin ana kawii otinak.  
 



Ninapoyekinen anima pemawasiinahiikanish eka awayna kichi kiskenitak. 
 
N'ka minow animenoo ana pemawasiinahiikewii nanakatiseo ta kishkekipitam maka. 
 
Pemawasiinahiikewii nanakatiseo nika kiway minik n'pemawasiinahiikanishinoo. 
 
Nipakitinen n'pemawasiinahiikanish pichi anta pemawasiinahiikani 
mistikowachishik. 
 
Awasiitay natawiikiskeniitamowin: www.elections.ca  
     1 800 463-6868 (moshay ayamiwin) 
 
 
 
 
 
 
 
 
 


